
Inatsisartunut ilaasortoq Nikolaj Jeremiassen, Siumut  
 
  
-/MAANI 

§ 37 naapertorlugu akissuteqaat – 2017/164 Tunumi aalisarneq pillugu. 
 

Inatsisartut suleriusaanni § 37 imm. 1 naapertorlugu Naalakkersuisunut apeqquteqar-

simavutit tunumi aalisarnermut tunngassuteqartunik. Apeqqutitit uanga Naalakkersui-

soqarfinnut akisassanngorlugu nassiunneqarsimavoq. 

 

1. Nunatta Kangiani (Tunumi) immikkut isiginnittumik inuussutissarsior-

nikkut siuarsaasoqarnissaa minnerunngitsumik aalisarnikkut siunniunne-

qarnikuuvoq, sumiiffimmi pineqartumi nunaqartut piginneqataaffigi-

saannut avaleraasartuunik pisassiisoqanngitsoornera sumik tunngave-

qarpa? 

1-imut akissut: 

Siullermik erseqqissalaassavara piffinni inuussutissarsiornikkut suliniuteqarnerit 

kommunit ataasiakkaat akisussaaffigimmatigit. Apeqqutivit tunngavilersornerani 

Tasiilaq eqqarisaalu pineqartoq naatsorsuutigaara. Naalakkersuisut maanna 

aalisarneq immikkut eqqarsaatigalugu inuussutissarsiutinut sammisumik suliniu-

tinik aallartisagaqanngillat. Naalakkersuisut Kommuneqarfik Sermersooq peqa-

tigalugu Tasiilap illoqarfiani nunami tunitsivimmik pilersitsinissamik ataatsi-

miittarsimapput. Suliassaq unitsikkallarneqarsimavoq, siullermik naatsorsuu-

tigisamiit suliaq annertunerusimammat. Naalakkersuisut naatsorsuutigaat 

pilersaarusiorneq ukiami 2017 aallarteqqissallugu. 

Naalakkersuisut avaleraasartuunik aalisagartassiissutinik agguaassisarput aala-

jangiinissamut tunngavinnik aalajangiuteriikkanik aallaaveqarluni. Aalajangii-

nissamut tunngaviit suliarineqarnikuunngillat sumiiffimmi aalajangersimasumi 

inuussutissarsiutinik ineriartortitsinissamik siunertaqarluni. 

2. Nunatta Kangiani (Tunumi) inuussutissarsiutit siuarsarneqartussat siun-

niunneqarsimasut allat suuppat sumiiffimmi najugaqartunut imminut 

pilersornerulernissamik pilersitsisussat? 

 

2-mut akiussut: 

Naalakkersuisut isumaqarput innuttaasut namminneq imminut pilersorsinnaaler-

nissamik suliniuteqarnissaminnut piumappata suliniuteqarnissaminnut arlaqar-

tunut aallartisarnissaminnut sinaakkusersorneqareersut. Aalisarnermi piniar-

nermilu tunisassianit pisunit tunisassiornermik suliareqqiisarnermut inatsisitigut 

periarfissaqareerput. Naalakkersuisut aalisarnermik siuarsaanissaq eqqarsaa-

tigalugu sinerissap qanittuani misileraalluni imartani aalisakkat tungaatigut 

ilisimasaqarfiunngitsuni aalisarnissaq akuersissutigereernikuuvaat. Akuersis-

sutinik tunniussinerni piumasaqaataasimavoq piffimmi aalisartut angallatinut 

taakkununnga tunisisinnaanissaat qulakkeerneqaqqaassasoq. Taassuma sa-

niatigut Naalakkersuisut isumaqarput tunumi takornariartitsisarneq siuarsaq-

qinneqarnissamigut periarfissagissaartoq. Tamannalu nalunngerereerunakkattut 

sukarsuit sisamat pingaaruteqartut ilagaat, nunatsinnut aningaasanik isaatit-

silluartussatut periarfissalik Naalakkersuisullu anguniagaanut ilaalluinnartoq.   

 

Inussiarnersumik inuulluaqqusillunga 

